
20 ta’ Lulju, 1994
Imhallfin: -

§.T.0. Prol. Giuseppe Mifsud Bonnici LL.D. - President
Onor. Carmel A. Agius B.A., LL.D.
Onor. Joseph D. Camilleri B.A., LL.D.

Dr. Alfred Mifsud
VErSLIN
Onor. Prim Ministru u ghall-interess li jista’ jkollhom Rosario Magri
u John Mallia

Soprasessjoni - Rikuza

Ir-nikorrent kien irrikuza I-Imhallfin sedenti fil-Qortt Kostituzzjonali
fil-kawza rieghu, u mera dik ir-rikuza giet mi¢huda pproceda fil-
Prim’Awla tal-Qorti Civili ghall-ksur tad-drittijiet fundamentali
u talab is-soprasessjoni. [I-Qorti Kostiruzzjonall cahder it-talba
ghas-soprasessjoni.

I1-Qorti: -

1. Fil-mori ta’ dan l-appell mis-sentenza tat-30 ta’ Gunju,

1993, 1-Onorabbli Prim’Awla tal-Qorti Civili, ir-rikorrent
appellat irrikuza lill-Unur Tieghu I-Prim Imhallef u lis-Sinjurija
Tieghu 1-Onorevoli Imhallef Dr. Carmel Agius;

2. Dikl-eccezzjoni giet michuda b’decizjoni ta’ din il-Qorti
tat-2 ta’ Gunju, 1994;

3. Fis-6 ta’ Gunju, 1994, l-istess appellat ipprezenta rikors
li jghid testwalment:

“‘... l-esponent ikkontesta din i¢-¢ahda ta’ rikusazzjoni bi
procedura li huwa istitwixxa quddiem il-Prim’Awla tal-Qorti
Civili (Sede Kostituzzjonali) b’rikors fl-istess ismijiet, liema
proceduri ghadhom pendenti;

Ghaldaqgstant, l-esponenti unikament jitlob !i din I-
Onorabbli Qorti jghogobha tissoprassjedi sakemm din il-vertenza
preliminari tigi determinata mill-qorti praoprja’’;

4. Is-soprasessjoni hija, minnha nfisha, mizura
e¢éezzjonalissima ghaliex tiffrena l-andament normali ta’ kawza
b’mod billi twaqqaf ghalhekk dik l-ispeditezza li tesigi I-gustizzja
biex kull kawza tingata’ fi zmien ragonevoli. Dan il-prin¢ipju
huwa fil-ligi, trasmess lill-gudikant specifikament fl-artikoli 195,
211 u 212 Kap. 12 u b’'mod generali mbaghad, b’dawk l-artikoli
kollha, 1i fl-istess Kodidi ta’ Proéedura, jirregolaw it-trattazzjoni
tal-kawzi;

L-art. 195 huwa l-aktar wiehed 1i huwa inéiziv:

(1) Kawza appuntata ghas-smigh, ghandha tibqa’ sejra
tigi ttrattata sa I-ahhar;

(2) Xejn f’dan l-artikolu ma jzomm il-gorti milli tiddecidi
kawza fil-gurnata msemmija fi¢c-¢itazzjoni meta l-konvenut ma
jopponix it-talba, inkella meta l-qorti hija sodisfatta i l-attur
m’ghandu ebda jedd jew il-konvenut m’ghandu ebda ecé¢ezzjoni
tajba x'jaghti,

(3) Id-differiment ta’ kawza ma jinghatax hlief biex
tithares xi pro¢edura stabbilita f’dan il-Kodici jew f"¢irkostanzi
eccezzjonall, skond id-disposizzjonijiet tas-subartikolu (4) ta’ dan
l-artikolu;

(4) Kawza tista’ tigi ddiferita f’¢irkostanzi ecéezzjonali
biss jekk il-Qorti tkun sodisfatta li dawk i¢-éirkostanzi jkunu
jezistu u hekk tiddikjara fid-digriet li bih tordna d-differiment
u fejn tispecifika dawk i¢-¢irkostanzi, u biss fuq rikors ipprezentat
mill-parti h titlob id-differtment mhux iktar tard minn jumejn
tax-xoghol gabel id-data I fiha |-kawza tkun ghas-smigh jew,
jekk ir-raguni tad-differiment tingala’ wara li jghaddi l-imsemmi
zmien kemm jista' jkun malajr wara; u r-rikors ghandu
jispecifika bid-dettal i¢-cirkostanzi li jiggustifikaw it-talba u
ghandu jigi kkonfermat bil-gurament mir-rikorrent...”’;

Huwa utili 1i jigi nnutat li jekk il-ligi tikkunsidra d-
differiment tat-trattazzjoni shiha tal-kawza bhala koncessjoni
eccezzjonali ghar-regola generali tas-smigh shih mill-bidu sat-
tmiem — sabiex tassigura l-amministrazzjoni tal-gustizzja
procedurali — multo magis — ghandha titgies eé¢ezzjonalissima
¢-cirkostanza li tiggustifika li 1-kawza tieqaf kompletament
sakemm isir xi haga f'qorti ohra barra mill-kentroll u
gurisdizzjoni ta’ dik il-qorti;

Fil-kaz prezenti din i¢-¢irkostanza eccezzjonalissima ma

tezistix;

Huwa manifest ilh (a) fis-sistema taghna, id-digriet ta’
estensjont jew rikusazzjoni ta’ Imhallef moghti f'Qorti ta’ 1-ewwel
grad, ma hemmx id-dritt ta’ appell - art. 738(1) Kap. 12;

Issa dak li ged jipprova jimpunja r-rikorrent bir-rikors li
allegatament huwa pprezenta quddiem il-Prim’Awla tal-Qorti
Civili -~ huwa proprju digriet ta’ din i-Qorti Kostituzzjonali
bhala Qorti ta’ appell fi procedura skond l-art. 46 tal-
Kostituzzjoni - liema digriet fuq ir-rikusazzjoni taz-zewg
imhallfin ta’ din il-Qorti nghata mill-istess Qorti kollegjali skond
l-art. 738(2) Kap. 12. Dak li gqed jippretendi r-rikorrent
Jammonta difatti ghal appell quddiem il-Prim’Awla tal-Qorti
Civili mid-digriet ta’ din il-Qorti Kostituzzjonali. Dan huwa
kontro-sens procedurali b jistultifika s-sistema organizzattiva
kollha kemm hi tal-Qrati Taghna — ghaliex naturalment il-
pretensjoni tar-rikorrent testendi ghall-kawzi kollha li jaslu
quddiem il-Qorti ta’ 1-Appell - fil-gurisdizzjoni ordinarja
taghha, fejn wara kull digriet ta’ cahda ta’ rikuza ta’ xi imhallef
- kull wieched mill-partijiet, bil-pretiza li sofra xi vjolazzjoni
tal-prinipju ta’ trattazzjoni xierqa tal-kawza, jirrikorri fil-
Prim’Awla tal-Qorti Civili ghar-*‘rimedju’’;

Dan kjarament huwa profondament ingust ghaliex
jistultifika s-sistema gudizzjarja kollha kemm hi, jagleb I-
ordni gerarkiku tal-grati ta’ taht fuq, kif jghidu I-Inglizi “‘turning
the system on its head’’, bir-rizultat li tinholoq dik id-disordni
fl-amministrazzjoni tal-gustizzja li hija proprju l-antitesi ta’ kull
princ¢ipju mhux biss tal-gustizzja fil-konnotat majestuz ta' dik
-virth vitali ghas-socjetad imma anki ta’ kull sempli¢i regola
tad-Dritt;

Ghalhekk it-talba ghas-soprasessjoni ma tistax tigi milqugha
u l-kawza hija ddiferita ghat-trattazzjoni shiha ghal nhar il-
Gimgha, 7 ta’' Ottubru, 1994, mill-12.00 a.m_;

Spejjez ghall-appellat.

